
Breytingatillaga YYlél)l̂
Við lög nr. 50/1988, um virðisaukaskatt, bætist svohljóðandi ákvæði til bráðabirgða:
Þrátt fyrir ákvæði laga þessara skal fara sem hér segir með leiðréttingu virðisaukaskatts, sem innheimtur 
var á grundvelli samninga af þeim toga sem Qallað er um í dómi Hæstaréttar í máli nr. 282/2011 og 
öðrum dómum eða úrskurðum með sambærilegri niðurstöðu um réttaráhrif slíkra samninga:
Leiðrétta skal í einu lagi mismun virðisaukaskatts sem fjármálafyrirtæki bar við gerð samnings að 
innheimta af kaupverði (samningsverði) samningsandlagsins og tilgreinds virðisaukaskatts af meintum 
leigugreiðslum. Samhliða leiðréttingu skal ljármálafyrirtæki gefa út til viðskiptavinar síns einn 
uppgjörsreikning vegna leiðréttingar á hverjum samningi, með tilvísun til samningsins, hvort heldur 
leiðrétting leiðir til minni eða meiri skyldu viðskiptavinar til greiðslu virðisaukaskatts. Leiðréttingu 
virðisaukaskatts skal miða við yfírstandi uppgjörstímabil þegar fjánnálaíyrirtæki endurreiknar gagnvart 
viðskiptavini samningsíjárhæðir, samkvæmt ákvæðum laga nr. 38/2001, um vexti og verðtryggingu. 
Komi upp ágreiningur um útreikning skal leiðrétting miðast við það uppgjörstímabil þegar úr ágreiningi 
er leyst. Við umrædda leiðréttingu skal hvorki beita álagi né dráttarvöxtum. Þá skal endurgreiðsla úr 
ríkissjóði vegna leiðréttingar ekki bera vexti.
Geri fjármálafyrirtæki og viðskiptavinur breytingar á inntaki samnings síns á þann veg að hann verði um 
leigu, þarf ekki að fara fram leiðrétting virðisaukaskatts.
Fjármálaráðherra er heimilt að setja í reglugerð nánari ákvæði um framkvæmd þessa ákvæðis.

Alitgerð með breytingatillögu
í dómi Hæstaréttar íslands nr. 282/2011 var staðfestur úrskurður héraðsdóms Reykjavíkur frá 19. apríl 
2011 sem kvað á um að fjármögnunarleigusamningur málsaðila hafí í raun verið lánssamningur í skilningi 
VI. kafla laga nr. 38/2001, um vexti og verðtryggingu, en ekki leigusamningur og því bæru greiðslur 
samkvæmt samningnum ekki virðisaukaskatt. Jafnframt var staðfest sú niðurstaða héraðsdóms 
Reykjavíkur að gengistrygging leigugjaldsins, sem kveðið var á um í samningnum, væri í andstöðu við 
fyrirmæli nefndra laga nr. 38/2001, sbr. einnig dóma Hæstaréttar íslands frá 16. júní 2010 í málum nr. 
92/2010 og 153/2010.
Bráðabirgðaákvæðinu er ætlað að taka til samninga af þeim toga sem dómur Hæstaréttar nr. 282/2011 
fjallar um, sem og síðari dómar og úrskurðir með sambærilegri niðurstöðu.
Umfang leiðréttinga virðisaukaskatts allra þeirra sem gert hafa samninga af umræddum toga er 
óhjákvæmilega mikið. Til að draga svo sem frekast er kostur úr því umfangi er lagt til að í stað 
leiðréttinga á sérhverju uppgjörstímabili virðisaukaskatts verði virðisaukaskatturinn leiðréttur í einu lagi 
samhliða endurreikningi íjármálafyrirtækis á stöðu skuldar og greiðslum, samkvæmt ákvæði 18. gr. laga 
nr. 38/2001, um vexti og verðtryggingu. í þeim tilvikum að viðskiptavinur íjármálafyrirtækis átti 
innskattsrétt hefur leiðrétting engin álirif á afkomu ríkissjóðs. Enga að síður verður ekki hjá því komist að 
leiðrétting verði gerð í þeim tilvikum sem öðrum. Kemur þar einkum tvennt til. Það er aðeins á færi 
skattyfirvalda, en ekkí samningsaðila, að ákvarða hverjir viðskiptavinanna áttu innskattsrétt á liverjum



tíma eða hvort forsendubreyting kunni síðar að hafa orðið fyrir imiskattsrétti þeirra. Ef viðskiptavinur 
hefur ekki greitt til íjármálafyrirtækis tilgreindan virðisaukaskatt reiknaðist sú skuld inn í leiðrétta stöðu 
höfuðstóls skuldar, ef ekki væri gerð leiðrétting á virðisaukaskattinum. Þannig tapaði fjármálafyrirtæki 
grundvelli leiðréttingar þess virðisaukaskatts ef krafan síðar sannanlega tapaðist.
Lagt er til að leiðrétting virðisaukaskatts, bæði milli samningsaðila og gagnvart ríkissjóði, fari fram miðað 
við það uppgjörstímabil virðisaukaskatts sem endurútreikningi fjármálafyrirtækis gagnvart viðskiptavini 
lýkur. Komi upp ágreiningur skal leiðrétting skattsins miðað við yfírstandandi tímabil þegar leyst er úr 
ágreiningi. Gildir þá einu hvort úr honum er leyst með dómi, dómsátt eða samningi.
Lagt er til að leiðrétting þessi fari fram án viðurlaga og álagi og dráttarvöxtum samkvæmt lögum nr. 
50/1988, um virðisaukaskatt skuli því ekki beitt við hana. Á sama hátt beri útgreiðslur úr ríkissjöði vegna 
leiðréttingarinnar ekki vexti.
Vel kann að vera að samningsaðilar samnings af umræddum toga kjósi að gera þær efhisbreytingar á 
samningi sínum að hann verði efhi sínu samkvæmt um Ieigu. í þeim tilvikum er ekki þörf á leiðréttingu 
virðisaukaskatts vegna liðins samningstíma. Um virðisaukaskatt af hinum breytta samningi fer þá eftir 
almennum reglum laga nr. 50/1988, um virðisaukaskatt.
Að lokum er lagt til að Qámiálaráðherra veitt heimild til að kveða nánar á um framkvæmd ákvæðisins í 
reglugerð.


